
1.  Gut Gsell, du machst dein Klagen
Gar hefftig, gross und schwer,
Daneben wilst nit sagen
Was gut und rathsam wer :
Darumb so geh fürbass,
Und mich zu Friden lass !

2.  Euch ist nit gut zu trawen
Ob ir gleich braucht gut Wort,
So bald ir ein Jungfrawen
Nur einmal habt betort :
So last ir bald darvon,
Nembt euch umb andre an !  

3.  Ir schreyt gar vil von Schmertzen
Und machet gross ewr Not,
Geht euch doch nit von Hertzen,
Ist nichts als lauter Spot:
Setzt die auffs Narrensail,
Biet euch einer andern Fail !

4.  Hüt euch, ir jungen Maiden,
Glaubt mir zu diser Frist :
Last euch die Knaben laiden,
Dann sie sein voller List :
Versorget wol ewr Ehr,
Sonst gelt ir nichtes mehr !

